
 
Pensjón 
Pensjónin hjá limum í Havnar Arbeiðarafelag verður goldin til Betri Pensjón. Pensjónin verður 
sett í váðastøði B. Um limurin ynskir annað váðastøði, kann hetta gerast við at fylla út 
oyðublaðið ”Íløguavtala”, sum finst á www.pensjon.fo, ella við at seta seg í samband við Betri 
Pensjón.  

Um annað ikki er fráboðað Betri Pensjón, verður útgoldið til ”næsta avvarðandi”. 

Hugtakið ”næsti avvarðandi” fyri pensjón fevnir í fyrstu atløgu um hjúnafelagan. Um eingin 
hjúnafelagi er, verður útgoldið til lívsarvingar, t.v.s. børnini. Eru eingir lívsarvingar, verður 
útgoldið sambært testamenti. Er einki testamenti, verður útgoldið sambært arvalógini. 

Tryggingar– og pensjónsavtalan er gjørd millum Havnar Arbeiðarafelag og  
Betri Pensjón. 

Avtalan inniber, at allir limir sum ikki eru 67,5 ár, og sum gjalda sína pensjón til 
Betri Pensjón, fáa eina bólkatrygging. 

Bólkatryggingin fevnir um hesar tryggingar: 
 
Lívstrygging   til 67,5 ár     kr.  500.000 

Bráðsjúkutrygging  til 67,5 ár     kr.  125.000 
   børn upp til 18 ár    kr.  125.000 
Ískoyti til hoyritól       kr.      4.000 

Lokaupphædd  útgoldið tá limur verður 67,5 ár *) kr.  100.000 

*) Rætt til lokaupphæddina hava limir, sum uppfylla treytir settar av Havnar 
Arbeiðarafelag 

Lívstrygging 
Tryggjar teimum eftirsitandi eina upphædd, um tryggaði limurin doyr áðrenn 
hann verður 67,5 ár. 

Tryggingarupphæddin við deyða verður útgoldin til næsta avvarandi, um ikki 
annað er avtalað. Hugtakið ”næsti avvarðandi” fyri tryggingar fevnir í fyrstu 
atløgu um hjúnafelagan. Um eingin hjúnafelagi er, verður útgoldið til sambúg-
va, harnæst lívsarvingar, t.v.s. børnini. Eru eingir lívsarvingar, verður útgoldið 
sambært testamenti. Er einki testamenti, verður útgoldið sambært arvalógini. 

Allýsingin “sambúgvi” fylgir til eina hvørja tíð galdandi lóggávu í Danmark. 

Er ynski um, at onnur enn omanfyri nevndu fáa tryggingarupphæddina, skal 
tilskilanarblað útfyllast og latast til Betri Pensjón. 

 

Tryggingar- & Pensjónsskipan 

Bráðsjúkutrygging 
Um limurin fær eina av bráðsjúkunum, ið eru nevndar í tryggingartreytunum fyri 
bráðsjúku, fær viðkomandi útgoldið eingangsupphædd á kr. 125.000. Sí hvørjar 
bráðsjúkur eru umfataðar í tryggingartreytum fyri bráðsjúku á okkara heimasíðu 
www.pensjon.fo 

Bráðsjúkan skal vera staðfest, áðrenn limurin verður 67,5 ár. 

Viðvíkjandi møguleikanum at fáa útgjald fyri meira enn eina sjúkuavgerð, verður 
víst til tryggingartreytir fyri bráðsjúkutrygging. 

Børn hjá liminum eru eisini umfatað av Bráðsjúkutrygging. Tryggingarupphæddin 
er kr. 125.000. Umfatað eru børn í aldrinum upp til 18 ár. 

Fær barn staðfest eina av bráðsjúkunum, sum nevndar eru í tryggingartreytunum 
fyri bráðsjúku, verður útgoldin eingangsupphædd á 125.000 kr. Hetta er eisini 
galdandi fyri ættleidd børn og fosturbørn. Fosturbørn, treytað av, at hesi eru 
skrásett at búgva á sama bústaði sum limurin. 

Eftir eitt útgjald er viðkomandi barnið ikki fevnt av bráðsjúkutryggingini longur. 

Ískoyti til hoyritól 
Veitt verður ískoyti til hoyritól til limir, sum fáa játtað almennan stuðul 
sambært kunngerð um hoyritól. 

Tryggingin rindar tað, sum liggur omanfyri játtaða stuðulin, tó í mesta lagi kr. 
4.000 fyri hvørt hoyritólið (oyra).  

Lokaupphædd 
Lokaupphædd er útgjald í einum tá limur verður 67,5 ár. Upphæddin er     
100.000 kr. 

Rætt til lokaupphæddina hava limir, sum uppfylla treytir settar av Havnar Ar-
beiðarafelag. 

 


